ԱՄՓՈՓԱԹԵՐԹ
«ՈՍՏԻԿԱՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ԵՐԵԽԱՅԻ ԻՐԱՎՈՒՆՔՆԵՐԻ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ, «ԸՆՏԱՆԻՔՈՒՄ ԲՌՆՈՒԹՅԱՆ ԿԱՆԽԱՐԳԵԼՄԱՆ, ԸՆՏԱՆԻՔՈՒՄ ԲՌՆՈՒԹՅԱՆ ԵՆԹԱՐԿՎԱԾ ԱՆՁԱՆՑ ՊԱՇՏՊԱՆՈՒԹՅԱՆ ԵՎ ԸՆՏԱՆԻՔՈՒՄ ՀԱՄԵՐԱՇԽՈՒԹՅԱՆ ՎԵՐԱԿԱՆԳՆՄԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ  ՆԱԽԱԳԾԵՐԻ ԸՆԴՈՒՆՄԱՆ
	1. Ազգային անվտանգության ծառայություն
	11/579-2023

	
	14.04.2023թ.

	Երեխայի իրավունքների մասին օրենքում լրացումներ կատարելու մասին օրենքի նախագծի 2-րդ հոդվածով կատարվող լրացմամբ պայմանավորված՝ անհրաժեշտ է նախատեսել համապատասխան սահմանափակումները և ընթացակարգերը խախտելու համար պատասխանատվություն:

Մյուս օրենքների նախագծերի վերաբերյալ առաջարկություններ չկան:
	Ընդունվել է ի գիտություն
Կետը հանվել է 

	2. Ֆինանսների նախարարություն
	01/11-1/7188-2023

	
	13.04.2023թ.

	««Երեխայի իրավունքների մասին» օրենքում լրացումներ կատարելու մասին օրենքի նախագծի 1-ին հոդվածով սահմանվում է, որ բռնության ենթարկված երեխայի ուղղորդման կարգը, բռնության ենթարկված երեխային տրամադրվող աջակցության ձևերը և տրամադրման կարգը սահմանում է Հայաստանի Հանրապետության կառավարությունը:

Նույն նախագծի 2-րդ հոդվածով սահմանվում է, որ երեխայի անվտանգության ապահովման համար Հայաստանի Հանրապետության կառավարությունը սահմանում է այն առարկաների և իրերի ցանկը, որոնք արգելված է վաճառել, նվիրել կամ այլ կերպ տրամադրել երեխաներին, պահել կամ կրել երեխաներին և այդ առարկաների և իրերի հայտնաբերման և առգրավման կարգը, ինչպես նաև այն սննդամթերքի, առարկաների և իրերի ցանկը, որոնք արգելված է պահել կամ կրել ուսումնական, մարզական կամ խնամք տրամադրող հաստատություններում կամ ներս բերել այդ հաստատություններ և այդ սննդամթերքը, առարկաները և իրերն ուսումնական, մարզական կամ խնամք տրամադրող հաստատություններում ի պահ հանձնելու կարգը:

Ըստ նախագծերի ընդունման հիմնավորման՝ հաշվի առնելով երեխաների նկատմամբ բռնությունների թվի աճը, դրանց դրսևորման առանձնահատկությունները, ինչպես նաև նրանց համար վտանգավոր առարկաների շրջանառության աճը, նախագծերով սահմավելու է երկու լիազորող նորմ, որոնց առկայությունը կստեղծի իրավական հիմք համապատասխան որոշումների ընդունման և ներկայացված ուղղություններով ոստիկանության գործառույթների իրականացումը բարելավելու համար:

Այս կապակցությամբ հարկ է նկատել, որ «Նորմատիվ իրավական ակտերի մասին» օրենքի 13-րդ հոդվածի 5-րդ մասի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`

1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.

2) ենթաօրենսդրական նորմատիվ իրավական ակտի ընդունման նախատեսվող ժամկետը:

Ելնելով վերոգրյալից՝ առաջարկում ենք ««Երեխայի իրավունքների մասին» օրենքում լրացումներ կատարելու մասին օրենքի անցումային դրույթներում նախատեսել այդ նախագծով սահմանված ՀՀ կառավարության կողմից ընդունվող ենթաօրենսդրական նորմատիվ իրավական ակտերի ընդունման նախատեսվող ժամկետները։
	Մասամբ է ընդունվել 

	
	Նախագծի 2-րդ հոդվածը հանվել է 

	3. Գլխավոր դատախազություն
	/20.4/6761-2023

	
	17.04.2023թ.

	   «Ոստիկանության մասին» օրենքում լրացումներ և փոփոխություն կատարելու մասին, «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում փոփոխություններ և լրացումներ կատարելու մասին օրենքների նախագծերի հիմնավորումներում, ի թիվս այլնի, ներկայացված է այն, որ համայնքային ոստիկանությունն օժտված չէ օրենսդրությամբ ոստիկանությանը վերապահված ողջ գործիքակազմով, մասնավորապես՝ օպերատիվ-հետախուզական գործունեության իրականացման լիազորությամբ, և, Նախագծերի փաթեթի ընդունման պարագայում, ոստիկանությունում օպերատիվ-հետախուզական գործունեություն իրականացնող մասնագիտացված ստորաբաժանումներից բացի, նաև համայնքային ոստիկանության ծառայողներին կվերապահվեն օպերատիվ-հետախուզական միջոցառումներ իրականացնելու լիազորությունը՝ իրենց վերապահված լիազորությունների իրականացման և օրենքով նրանց առջև դրված խնդիրների լուծման համար: 

Ըստ այդմ՝ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում փոփոխություններ և լրացումներ կատարելու մասին օրենքների նախագծի 5-րդ հոդվածով նախատեսվում է Օրենքի 15-րդ հոդվածը լրացնել հետևյալ բովանդակությամբ նոր՝ 8-րդ կետով՝

«8) ապահովում է «Օպերատիվ-հետախուզական գործունեության մասին» Հայաստանի Հանրապետության օրենքով սահմանված և ոչ մեծ կամ միջին ծանրության հանցագործությունների առնչությամբ իրականացվող օպերատիվ-հետախուզական միջոցառումները:»:

Այս կապակցությամբ, կարծում ենք՝ ընտանիքում բռնության կանխարգելման և ընտանիքում բռնության ենթարկված անձանց պաշտպանության բնագավառում ոստիկանության իրավասու ծառայողին իրականացվող օպերատիվ-հետախուզական միջոցառումների ապահովման լիազորությամբ օժտելը Նախագծերի հիմնավորմամբ առաջ քաշված խնդիրը չի լուծում, և պարզ չէ՝ տվյալ միջոցառումների ապահովումն ինչ է ենթադրում: 

Հետևաբար՝ առաջարկում ենք Նախագծի 5-րդ հոդվածի 2-րդ մասը խմբագրել այնպես, որի պարագայում ընտանիքում բռնության կանխարգելման և ընտանիքում բռնության ենթարկված անձանց պաշտպանության բնագավառում ոստիկանության իրավասու ծառայողն իրավասու կլինի իրականացնելու օպերատիվ-հետախուզական միջոցառումներ: 
	Ընդունվել է ի գիտություն

Օպերատիվ-հետախուզական գործունեության մասին» օրենքի նախագիծը հանվել է շրջանառությունից 

	Հաշվի առնելով «Օպերատիվ-հետախուզական գործունեության մասին» օրենքի 5-րդ հոդվածի կետերով նախատեսված թվարկման ընդհանուր տրամաբանությունը՝ առաջարկում ենք քննարկվող հոդվածում լրացվող դրույթը շարադրել հետևյալ բովանդակությամբ՝ օպերատիվ-հետախուզական գործունեության արդյունքում ստացված անձնական կամ ընտանեկան կյանքի գաղտնիության պահպանումը, բացառությամբ այն դեպքերի, երբ հիշյալ սկզբունքի խախտումը հանդիսանում է հանցագործությունների խափանման կամ բացահայտման համար անհրաժեշտ միակ միջոցը:
	Ընդունվել է ի գիտություն
Օպերատիվ-հետախուզական գործունեության մասին» օրենքի նախագիծը հանվել է շրջանառությունից 

	4. Մարդու իրավունքների պաշտպանի գրասենյակ

	1.«Օպերատիվ-հետախուզական գործունեության մասին» օրենքում լրացումներ կատարելու մասին» օրենքի նախագծի (այսուհետ նաև՝ Նախագիծ) 1-ին հոդվածով նախատեսվում է սահմանել օպերատիվ-հետախուզական գործունեության իրականացման նոր սկզբունք, այն է՝ օպերատիվ-հետախուզական գործունեության արդյունքում ստացված անձնական կամ ընտանեկան կյանքի գաղտնիությունը պահպանելը, եթե այն չի հանդիսանում հանցագործությունների խափանման կամ բացահայտման համար անհրաժեշտ միակ միջոցը։
Հարկ է նկատել, որ օպերատիվ-հետախուզական գործունեության ընթացքում անձնական և ընտանեկան կյանքի նկատմամբ հարգանքի իրավունքի սահմանափակում են հանդիսանում ինչպես օպերատիվ-հետախուզական միջոցառումների միջոցով տվյալների հավաքագրումը, այնպես էլ այդ տվյալների փոխանցումը, արխիվացումն ու պահպանումը։ Այս իրավունքի իրացումը ենթադրում է նաև հնարավորությունը՝ ստանալու իր մասին հավաքագրված տվյալները
։
Միաժամանակ, «Օպերատիվ-հետախուզական գործունեության մասին» օրենքով (այսուհետ՝ Օրենք) նախատեսված են նշված իրավահարաբերությունները կարգավորող մի շարք դրույթներ, ներառյալ՝ ամրագրված են ռեաբիլիտացնող հիմքով անձի նկատմամբ քրեական հետապնդում չհարուցելուց, քրեական հետապնումը դադարեցնելուց, արդարացման դատավճիռ կայացվելուց կամ ապօրինի ծագում ունեցող գույքի բռնագանձման վարույթ ավարտվելուց հետո անձի իրավունքը՝ ստանալու օպերատիվ հետախուզական միջոցառումների արդունքում ստացված նյութերն ու փաստաթղթերը, այս իրավունքի իրացման սահմանափակումները (հոդված 6), կատարված միջոցառումների արդյունքները քրեական հետապնդման և այլ իրավասու մարմիններին ներկայացնելու պարտականությունը (հոդված 6, մաս 5, հոդված 11, մաս 1, կետեր 1.2, 4, 5), սահմանվել են միջոցառումների արդյունքում ստացված տվյալների ոչնչացման դեպքերը (հոդված 6, մաս 3, հոդված 31, մաս 7, հոդված 32, մաս 3, հոդված 34, մաս 3, հոդված 37, մաս 8, հոդված 38, մաս 3), ինչպես նաև նախատեսվել է օպերատիվ հաշվառման գործեր վարելու պահանջը, որի կարգը սահմանվում է օպերատիվ-հետախուզական միջոցառումներ իրականացնելու լիազորությամբ օժտված յուրաքանչյուր մարմնի իրավական ակտերով։ 

Միաժամանակ, պարզ չէ՝ ինչպես է Նախագծի 1-ին հոդվածով ամրագրվող սկզբունքը հարաբերակցվում Օրենքի վերոնշյալ կարգավորումների հետ։ Այսպես, ինչ է հասկացվում «օպերատիվ հետախուզական գործունեության արդյունքում ստացված անձնական կամ ընտանեկան կյանքի գաղտնիության պահպանման» տակ և նկատի ունենալով, որ գաղտնիության չպահպանման միակ դեպքը փոխկապակցվում է հանցագործությունների խափանման կամ բացահայտման նպատակի հետ՝ արդյոք Օրենքով սահմանված իրավասու մարմիններին տվյալների փոխանցումը կհամարվի այդ գաղտնիության չպահպանում, եթե ոչ, ապա համաձայն առաջարկվող սկզբունքի՝ գաղտնիության չպահպանում ենթադրող ինչպիսի լրացուցիչ գործողություններ կարող են ձեռնարկվել օպերատիվ-հետախուզական միջոցառումներ իրականացնող մարմինների կողմից, եթե նրանց ձեռք բերած տվյալները հանդիսանում են հանցագործությունների խափանման կամ բացահայտման համար անհրաժեշտ միակ միջոցը։ 

Վերոգրյալի համատեքստում հարկ է հատուկ շեշտել, որ Օրենքով անձնական և ընտանեկան կյանքի նկատմամբ հարգանքի իրավունքի պաշտպանության լրացուցիչ երաշխիքների նախատեսումը կամ առկա երաշխիքների ու մեխանիզմների բարելավումը ողջունելի է և անհրաժեշտ, միաժամանակ, նախատեսվող կարգավորումները պետք է հստակ լինեն և օրգանիկ կերպով հարաբերակցվեն օրենքի մյուս դրույթների հետ։

Ելնելով վերոգրյալից՝ առաջարկում ենք դիտարկել Նախագծի 1-ին հոդվածը խմբագրելու և առաջարկվող սկզբունքը հստակեցնելու, ինչպես նաև Նախագծերի փաթեթի հիմնավորմամբ դրա նախատեսման առնչությամբ լրացուցիչ պարզաբանումներ ներկայացնելու հնարավորությունը։ 
	Ընդունվել է ի գիտություն
Օպերատիվ-հետախուզական գործունեության մասին» օրենքի նախագիծը հանվել է շրջանառությունից

	2. Նախագծի 2-րդ հոդվածով առաջարկվում է սահմանել, որ Օրենքի 8-րդ հոդվածի 1-ին մասով նախատեսված մարմիններում օպերատիվ-հետախուզական միջոցառումներ իրականացնող համապատասխան ստորաբաժանումներից բացի տվյալ մարմինների այլ ստորաբաժանումները ևս իրավասու են օպերատիվ-հետախուզական միջոցառումներ իրականացնել օրենքով իրենց վերապահված լիազորությունների իրականացման և օրենքով նրանց առջև դրված խնդիրների լուծման համար՝ տվյալ մարմնի ղեկավարի կողմից հաստատված դեպքերում։

Այս առնչությամբ Նախագծերի փաթեթի հիմնավորմամբ նշվում է, որ համայնքային ոստիկանությունը հանցավորության դեմ պայքարի իր գործառույթների իրականացման շրջանակներում ներկայումս օժտված չէ օրենսդրությամբ ոստիկանությանը վերապահված ողջ գործիքակազմով, մասնավորապես՝ օպերատիվ-հետախուզական գործունեության իրականացման լիազորությամբ: Նշվածով պայմանավորված՝ այս ուղղությամբ համայնքային ոստիկանության աշխատանքները կրում են հատվածական, արդյունքի առումով՝ չգոհացնող բնույթ:

Ուստի, ըստ հիմնավորման՝ Նախագծերի փաթեթով ոստիկանությունում օպերատիվ-հետախուզական գործունեություն իրականացնող մասնագիտացված ստորաբաժանումներից բացի համայնքային ոստիկանության ծառայողներին ևս կվերապահվի օպերատիվ-հետախուզական միջոցառումներ իրականացնելու լիազորություն՝ իրենց վերապահված լիազորությունների իրականացման և օրենքով նրանց առջև դրված խնդիրների լուծման համար:
2.1. Ելնելով վերոգրյալից՝ կարող ենք արձանագրել, որ Նախագծի քննարկվող դրույթի նպատակը համայնքային ոստիկանության ծառայողներին օպերատիվ-հետախուզական միջոցառումներ իրականացնելու լիազորություն ընձեռելն է։

Հարկ է նկատել սակայն, որ քննարկվող դրույթի արդյունքում նման լիազորություն է ընձեռնվում ոչ միայն համայնքային ոստիկանությանը, այլև ոստիկանության այլ ծառայողներին (օրինակ՝ պարեկային), ինչպես նաև Օրենքով օպերատիվ-հետախուզական միջոցառումներ իրականացնելու լիազորություն ունեցող մարմինների այլ՝ մասնագիտացված (օպերատիվ) ստորաբաժանման ծառայող չհանդիսացող աշխատակիցներին։ 

Այսպես, Օրենքի 8-րդ հոդվածի 1-ին մասով սահմանվում են այն մարմինները, որոնք իրավունք ունեն իրականացնելու օպերատիվ-հետախուզական գործունեություն, այն է՝ ոստիկանությունը, ռազմական ոստիկանությունը, ազգային անվտանգության, հարկային, մաքսային մարմինները, քրեակատարողական, արտաքին հետախուզության և պետական պահպանության ծառայությունները և հակակոռուպցիոն կոմիտեն։ 

Նույն հոդվածի 2-րդ մասով ամրագրվում է, որ նշված մարմինները պետք է իրենց կառուցվածքում ունենան համապատասխան ստորաբաժանումներ, որոնց վրա է դրված օպերատիվ-հետախուզական միջոցառումների իրականացումը։ 

Նախագծի 2-րդ հոդվածի կարգավորումները, այսպիսով, առնչվում են ոչ միայն ոստիկանության, այլև վերոնշյալ բոլոր մարմինների այլ ծառայողներին՝ ընձեռելով նրանց օպերատիվ-հետախուզական միջոցառումներ իրականացնելու լիազորություն՝ իրենց վերապահված լիազորությունների իրականացման և օրենքով իրենց առջև դրված խնդիրների լուծման համար՝ համապատասխան մարմնի ղեկավարի կողմից հաստատված դեպքերում։ 

Հարկ է նկատել, որ հաշվի առնելով, որ օպերատիվ-հետախուզական միջոցառումների իրականացումն ուղղակիորեն առնչվում է անձանց հիմնարար իրավունքների և ազատությունների, հատկապես՝ անձնական և ընտանեկան կյանքի նկատմամբ հարգանքի իրավունքի սահմանափակմանը՝ խիստ կարևոր է, որպեսզի օպերատիվ-հետախուզական միջոցառումներ իրականացնող աշխատակիցներն անցնեն պատշաճ պատրաստում և վերապատրաստումներ, և հենց այս տեսանկյունից է կարևոր նման լիազորություն ունեցող առանձին ստորաբաժանումների առկայությունը։ Այս առումով մտահոգիչ է օպերատիվ-հետախուզական միջոցառումներ իրականացնելու լիազորություն ունեցող մարմինների բոլոր ծառայողներին նման լիազորության ընձեռումը։ 

Միաժամանակ, Նախագծերի փաթեթի հիմնավորմամբ ներկայացված չէ՝ ինչում է կայանում համայնքային ոստիկանությունից բացի ոստիկանության այլ ծառայություններին, ինչպես նաև վերոնշյալ բոլոր մարմինների այլ ծառայողներին ևս օպերատիվ-հետախուզական միջոցառումներ իրականացնելու լիազորության ընձեռումը։ Կարծում ենք, որ Նախագծերի փաթեթն այս առումով ունի լրացուցիչ հիմնավորման կարիք, հակառակ պարագայում քննարկվող դրույթը պետք է վերախմբագրել այնպես, որպեսզի այն առնչվի միայն համայնքային ոստիկանությանը։
	Ընդունվել է ի գիտություն
Օպերատիվ-հետախուզական գործունեության մասին» օրենքի նախագիծը հանվել է շրջանառությունից 

	
	

	2.2. Հարկ է արձանագրել նաև, որ հասկանալի չէ՝ ինչ ընթացակարգով են իրականացվելու օպերատիվ-հետախուզական միջոցառումները տվյալ մարմինների՝ օպերատիվ ստորաբաժանման աշխատակից չհանդիսացող ծառայողների կողմից։

Այսպես, Օրենքի 36-րդ հոդվածի համաձայն՝ օպերատիվ-հետախուզական միջոցառումն անցակցվում է օպերատիվ-հետախուզական միջոցառում անցկացնելու մասին օպերատիվ-հետախուզական գործունեություն իրականացնող մարմնի օպերատիվ ստորաբաժանման ղեկավարի որոշման հիման վրա, բացառությամբ օրենքով նախատեսված դեպքերի։ 

Նույն հոդվածի 2-րդ մասի համաձայն՝ օպերատիվ-հետախուզական միջոցառման անցկացման որոշում կայացնելու հիմք են ապօրինի ծագում ունեցող գույքի բռնագանձման գործընթացի կապակցությամբ դատախազի գրավոր հանձնարարությունը, քննիչի` քրեական վարույթի ընթացքում տրված հանձնարարությունը, ինչպես նաև օպերատիվ-հետախուզական միջոցառում անցկացնելու թույլտվություն ստանալու վերաբերյալ օպերատիվ ստորաբաժանման աշխատակցի պատճառաբանված միջնորդությունը:

Նախագծով չի նախատեսվում ինչպես Օրենքի նշված, այնպես էլ այլ դրույթներում որևէ փոփոխություն կամ լրացում, որը կսահմանի համայնքային ոստիկանության կամ Նախագծով օպերատիվ-հետախուզական միջոցառումներ իրականացնելու լիազորություն ստացող այլ ստորաբաժանումների կողմից օպերատիվ-հետախուզական միջոցառումներ իրականացնելու կարգը, մասնավորապես՝ ում կողմից է ներկայացվելու օպերատիվ-հետախուզական միջոցառումներ անցկացնելու թույլտվություն ստանալու վերաբերյալ միջորդությունը և ով է կայացնելու օպերատիվ-հետախուզական միջոցառումներ անցանցնելու մասին որոշումը, ինչ ընթացակարգով են կազմվելու, ներկայացվելու և ընդունվելու նշված միջնորդությունն ու որոշումը, որոնք են դրանց կառուցվածքին կամ բովանդակությանն ուղղված պահանջները, և այլն։ 

Կարծում ենք, որ նշված իրավահարաբերությունները պետք է կարգավորվեն Օրենքով կամ ՀՀ այլ օրենքներով՝ նկատի ունենալով, որ Օրենքի 36-րդ հոդվածի համաձայն՝ օպերատիվ-հետախուզական միջոցառումներն օպերատիվ ստորաբաժանման ղեկավարի որոշման հիման վրա անցկացնելու ընդհանուր կանոնից բացառությունները սահմանվում են միայն օրենքով։ Ուստի, առաջարկում ենք Նախագիծը լրացնել համապատասխան դրույթներով։ Հակառակ պարագայում կստացվի, որ համայնքային ոստիկանության կողմից օպերատիվ-հետախուզական միջոցառումներ իրականացնելու համար Ոստիկանության օպերատիվ ստորաբաժանման աշխատակիցը պետք է միջնոդրություն ներկայացնի օպերատիվ ստորաբաժանման ղեկավարին, որն էլ կկայացնի օպերատիվ-հետախուզական միջոցառում անցկացնելու մասին որոշում, ինչը չի բխում Նախագծերի փաթեթի նպատակներից և լրացուցիչ կբարդացնի համայնքային ոստիկանության ծառայողների աշխատանքը։
	Ընդունվել է ի գիտություն

Օպերատիվ-հետախուզական գործունեության մասին» օրենքի նախագիծը հանվել է շրջանառությունից

	2.3 Համայնքային ոստիկանության՝ օպերատիվ-հետախուզական գործունեություն իրականացնելու լիազորության առնչությամբ կարևոր է արձանագրել նաև հետևյալը.

«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Օրենքի նախագիծ) 5-րդ հոդվածի 4-րդ մասով առաջարկվում է նախատեսել, որ ընտանիքում բռնության կանխարգելման և ընտանիքում բռնության ենթարկված անձանց պաշտպանության բնագավառում ոստիկանությունն ապահովում է «Օպերատիվ-հետախուզական գործունեության մասին» Հայաստանի Հանրապետության օրենքով սահմանված և ոչ մեծ կամ միջին ծանրության հանցագործությունների առնչությամբ իրականացվող օպերատիվ-հետախուզական միջոցառումները:
Նախագծերի փաթեթի հիմնավորմամբ այս առնչությամբ նշվում է, որ ոչ մեծ կամ միջին ծանրության հանցագործությունների առնչությամբ իրականացվող օպերատիվ-հետախուզական միջոցառումների ապահովումը լինելու է ոչ միայն ընտանիքում բռնության դեպքերի առնչության համատեքստում, այլ նաև ՀՀ ներքին գործերի նախարարի կողմից հաստատված այլ դեպքերում:
Ելնելով վերոգրյալից՝ կարելի է եզրակացնել, որ Նախագծերի փաթեթի քննարկվող կարգավորումների նպատակն է համայնքային ոստիկանությանն ընձեռել ընտանիքում բռնության կանխարգելման, ինչպես նաև ՀՀ ներքին գործերի նախարարի կողմից հաստատված այլ դեպքերում ոչ մեծ կամ միջին ծանրության հանցագործությունների առնչությամբ օպերատիվ-հետախուզական միջոցառումների իրականացման լիազորությամբ։ Միաժամանակ, «Օպերատիվ-հետախուզական գործունեության մասին» օրենքում լրացումներ կատարելու մասին» օրենքի նախագծի 2-րդ հոդվածով առաջարկվող դրույթը որևէ նշում չի պարունակում այն մասին, որ օպերատիվ ստորաբաժանման աշխատակից չհանդիսացող ծառայողների՝ օպերատիվ-հետախուզական միջոցառումներ իրականացնելու լիազորությունը տարածվում է միայն ոչ մեծ կամ միջին ծանրության հանցագործությունների վրա, ինչը, կարծում ենք, խնդրահարույց է։

Այս պարագայում ստացվում է, որ համայնքային ոստիկանության ծառայողները սահմանափակված կլինեն ոչ մեծ և միջին ծանրության հանցագործությունների շրջանակով միայն ընտանեկան բռնության դեպքում, իսկ բոլոր այլ դեպքերում լիազորված կլինեն օպերատիվ-հետախուզական միջոցառումներ իրականացնել նաև ծանր և առանձնապես ծանր հանցագործությունների առնչությամբ։ Լիազորությունների ծավալի նման տարբերակումը ոչ այնքան հիմնավոր է թվում։ Ուստի, առաջարկում ենք խմբագրել Օրենքի 2-րդ հոդվածը՝ սահմանելով, որ օպերատիվ ստորաբաժանման աշխատակից չհանդիսացող ծառայողները կարող են իրականացնել ոչ մեծ կամ միջին ծանրության հանցագործությունների առնչությամբ իրականացվող օպերատիվ-հետախուզական միջոցառումները։ 
	Ընդունվել է ի գիտություն
Օպերատիվ-հետախուզական գործունեության մասին» օրենքի նախագիծը հանվել է շրջանառությունից: Հետևաբար անհարաժեշտություն չկա նաև այդպիսի դրույթ նախատեսել «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքում փոփոխություններ և լրացում կատարելու մասին օրենքի նախագծում:

	3. Օրենքի նախագծի 5-րդ հոդվածի 1-ին մասով առաջարկվում է «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 15-րդ հոդվածի 1-ին մասի 1-ին կետը խմբագրել՝ նախատեսելով, որ ոստիկանությունն ապահովում է ընտանիքում բռնության կանխարգելման և ընտանիքում բռնության ենթարկված անձանց պաշտպանության բնագավառում ոստիկանության իրավասու ծառայողների վերապատրաստումը, որի կարգը և գործունեության այլ առանձնահատկությունները սահմանում է ներքին գործերի նախարարը։ 

Նախ հարկ է նկատել, որ հասկանալի չէ՝ ինչ է հասկացվում «վերապատրաստման (...) գործունեության այլ առանձնահատկությունները» արտահայտության տակ։ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 15-րդ հոդվածի 1-ին մասի 1-ին կետի գործող խմբագրությամբ խոսքը գնում է ոստիկանության պետի կողմից մասնագիտացված ստորաբաժանման գործունեության այլ առանձնահատկությունների սահմանման մասին։ Սակայն, քանի որ Օրենքի նախագծով քննարկվող կետից հանվում են մասնագիտացված ստորաբաժանմանը վերաբերելի դրույթները, «գործունեության այլ առանձնահատկությունները» բառերը վերաբերելի են դարձել վերապատրաստումներին։ Ուստի, առաջարկում ենք վերոգրյալի հաշվառմամբ խմբագրել քննարկվող դրույթը։ 

Միաժամանակ, Օրենքի նախագծի 5-րդ հոդվածի 2-րդ մասով փոփոխություններ են նախատեսվում նույն օրենքի 15-րդ հդովածի 1-ին մասի 4-րդ կետում՝ սահմանելով, որ ոստիկանությունը կազմակերպում է ոստիկանության իրավասու ծառայողների՝ ընտանիքում բռնության կանխարգելման և ընտանիքում բռնության ենթարկված անձանց պաշտպանության վերաբերյալ պարբերական վերապատրաստումներ, ինչպես նաև ապահովում է այլ մարմինների և կազմակերպությունների կողմից կազմակերպվող վերապատրաստումներին նրանց մասնակցությունը։ 

Այսպիսով, Օրենքի նախագծի փոփոխությունների արդյունքում օրենքի 15-րդ հոդվածի 1-ին մասի 1-ին կետով սահմանվում են ոստիկանության՝ վերապատրաստումների իրականացումն ապահովելու, իսկ 4-րդ կետով՝ պարբերական վերապատրաստումներ կազմակերպելու, ինչպես նաև այլ մարմինների կամ կազմակերպությունների կողմից վերապատրաստումներին մասնակցությունն ապահովելու լիազորությունները։ 

Կարծում ենք, որ այս երկու լիազորությունները համընկնում են, այլ խոսքերով՝ ոստիկանության ծառայողների վերապատրաստումների իրականացման ապահովումը կատարվելու է վերապատրաստումներ կազմակերպելու և այլ վերապատրաստումներին ոստկանության ծառայողների մասնակցությունն ապահովելու միջոցով։ Ուստի, առաջարկում ենք խմբագրել Օրենքի նախագծի 5-րդ հոդվածի 1-ին մասը՝ հանելով վերապատրաստման ապահովման լիազորությանն առնչվող դրույթը։
	Մասամբ է ընդունվել
1-ին կետը ոչ թե հանվել է, այլ շարադրվել է լիազորող նորմի ձևաչափով՝ վերապատրաստումների կազմակերպումը սահմանելով 5-րդ կետում:

	4. Օրենքի նախագծի 6-րդ հոդվածով առաջարկվում է փոփոխություն կատարել «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի 20-րդ հոդվածի 5-րդ մասի 1-ին կետում՝ սահմանելով, որ ընտանիքում բռնության ենթարկված անձին ապաստարանում տեղավորելու վերաբերյալ որոշում ոստիկանությունը կարող է կայացնել ոչ միայն կյանքին և առողջությանը, այլ նաև հիմնարար իրավունքներին կամ ազատություններին սպառնացող վտանգի դեպքում։  

Այս առնչությամբ հարկ է նկատել, որ ապաստարանների նպատակն է ապահովել զոհերի, հատկապես կանանց և երեխաների համար ապահով կացարանների անհապաղ, ցանկալի է՝ շուրջօրյա հասանելիությունն այն դեպքում, երբ նրանց համար տանն այլևս ապահով չէ։ Ապաստարանները կանանց և երեխաներին աջակցություն են տրամադրում, հնարավորություն են տալիս հաղթահարելու ունեցած տրավմատիկ փորձը, լքելու բռնությամբ ուղեկցվող հարաբերությունները, վերագտնելու սեփական արժանապատվության զգացումը և ստեղծելու հիմքեր՝ իրենց ընտրությամբ անկախ կյանքի համար
։ 

Վերոգրյալի համատեքստում լրացուցիչ հիմնավորման կարիք ունի կյանքին կամ առողջությանը սպառնացող վտանգի բացակայության պարագայում այլ հիմնարար իրավունքներին սպառնացող վտանգի առկայության հիմքով անձին ապաստարանում տեղավորելու անհրաժեշտությունը։ 

Մասնավորապես, Օրենքի նախագծով կիրառվող «հիմնարար իրավունքներ և ազատություններ» ձևակերպումը, կարծում ենք, խիստ ընդհանրական է, ներառում է անձանց լայն շրջանակ, և թույլ չի տալիս եզրակացնել՝ կոնկրետ որ իրավունքների մասին է խոսքը և հետևաբար, գնահատել առաջարկվող փոփոխության անհրաժեշտությունը։ Ավելին, Նախագծերի փաթեթի հիմնավորումը չի պարզաբանում քննարկվող դրույթի անհրաժեշտությունը։

Ողջունելի համարելով անձանց առավել լայն շրջանակին ապաստարանում տեղավորելու հնարավորության ընձեռմանն ուղղված նախաձեռնությունը՝ այնուամենայնիվ, կարծում ենք, որ մտահոգիչ կարող է լինել առաջարկվող դրույթի գործնական կիրառությունը։

Այսպես, Պաշտպանը 2021 թվականի տարեկան հաղորդմամբ արձանագրել է, որ ՀՀ տարածքում պետական բյուջեի համաֆինանսավորմամբ գործում է 2 ապաստարան։ Այս կապակցությամբ Պաշտպանը որպես խնդիր արձանագրել է ապաստարանների ծառայության մատչելիության և հասանելիության հարցը՝ շեշտելով հանրապետության ողջ տարածքում նոր ապաստարանների ներդրման անհրաժեշտությունը։ 

Այսպիսով, անգամ գործող կարգավորումներով ապաստարանում տեղավորելու իրավունք ունեցող ավելի նեղ շրջանակի առկայության պարագայում գործնականում հնարավոր չի լինում ապահովել կացարանի կարիք ունեցող՝ ընտանեկան բռնույթան ենթարկված բոլոր անձանց՝ ապաստարանում տեղավորվելու իրավունքը։ 

Ուստի, առաջարկում ենք ներկայացնել առաջարկվող կարգավորման նախատեսման նպատակահարմարության հիմնավորումներ։ 
	Ընդունվել է ի գիտություն:
Նախագծի 6-րդ հոդվածով առաջարկվող լրացումը հանվել է:

	5. Աշխատանքի և սոցիալական հարցերի նախարարություն
	ՆՄ/ՔՀ-2-3/9460-2023

	
	18.04.2023

	Ի պատասխան Ձեր գրության հայտնում եմ, որ «Երեխայի իրավունքների մասին» օրենքում լրացումներ կատարելու մասին ՀՀ օրենքի նախագծով առաջարկվող լիազորող նորմերը ամրագրված են նաև ՀՀ աշխատանքի և սոցիալական հարցերի նախարարության կողմից սույն թվականի ապրիլի 5-ի թիվ ՆՄ/ՔՀ-2-1/8046-2023 գրությամբ շրջանառության մեջ դրված «Երեխայի իրավունքների և երեխայի պաշտպանության համակարգի մասին» ՀՀ օրենքի նախագծում։

Հաշվի առնելով վերոգրյալը՝ խնդրում եմ դիտարկել նշված նախագիծը շրջանառելու նպատակահարմարությունը։ 
	Ընունվել է ի գիտություն

Առաջարկվող լրացումները լիազորող նորմեր են, որոնք կիրառվելու են նաև «Երեխայի իրավունքների և երեխայի պաշտպանության համակարգի մասին» ՀՀ օրենքի նախագծի ընդունումից հետո: Այսինքն, հրատապությունից ելնելով առաջարկվել է լրացումներ կատարել գործող օրենքում, ինչպես նաև նոր օրենքի ընդունումը չի խոչընդոտի ընդունված Կառավարության որոշումների կիրառմանը: 

	
6. Արդարադատության նախարարություն



	/27.3/19958-2023

	
	20.04.2023թ.

	1. ««Ոստիկանության մասին» օրենքում լրացումներ և փոփոխություն կատարելու մասին» օրենքի նախագծի վերաբերյալ հայտնում ենք հետևյալը.

1) Վերնագրում «լրացումներ» բառն անհրաժեշտ է փոխարինել «լրացում» բառով, քանի որ նախատեսվել է մեկ լրացում:
	Ընդունվել է

	2) 1-ին հոդվածի «ՀՕ-177-Ն» բառն անհրաժեշտ է փոխարինել «ՀՕ-177» բառով՝ նկատի ունենալով «Ոստիկանության մասին» օրենքի հերթական համարը: Բացի այդ, նույն հոդվածով նախատեսված փոփոխության արդյունքում անհրաժեշտություն կառաջանա համապատասխան փոփոխություն կատարել նաև «Ոստիկանության մասին» օրենքի 7-րդ հոդվածի վերնագրում՝ հոդվածի վերնագիրը բովանդակությանը համապատասխանեցնելու նպատակով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ հոդվածների վերնագրերը համապատասխանում են հոդվածների բովանդակությանը: 
	Ընդունվել է

	3) 2-րդ հոդվածի «տուժած» բառն անհրաժեշտ է փոխարինել «տուժած,» բառով:
	Ընդունվել է

	2. ««Երեխայի իրավունքների մասին» օրենքում լրացումներ կատարելու մասին» օրենքի նախագծի վերաբերյալ հայտնում ենք հետևյալը.

1) 1-ին հոդվածում «Բռնության» բառից առաջ անհրաժեշտ է լրացնել «5.» թիվը, իսկ 2-րդ հոդվածի «Երեխայի» բառից առաջ՝ «2.» թիվը՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 3-րդ մասը, համաձայն որի՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: 
	Չի ընդունվել 
Նկատի ունենալով, Նորմատիվ իրավական ակտերի մասին օրենքի 34-րդ հոդվածի 3-րդ մասը, համաձայն որի՝ նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին): «Երեխայի իրավունքների մասին» օրենքում հոդվածների մասերն առհասարակ համարակալված չեն և լոկ երկու հոդվածում միայն լրացվող մասերը համարակալելն անհնարին է:

	2) 3-րդ հոդվածի 2-րդ մասն առաջարկում ենք վերանայել՝ սահմանել օրենքի ուժի մեջ մտնելու ժամկետ, իսկ դրա գործողության ժամկետը պայմանավորել ենթաօրենսդրական ակտերի ուժի մեջ մտնելով: 
	Ընդունվել է:

	3. ««Օպերատիվ-հետախուզական գործունեության մասին» օրենքում լրացումներ կատարելու մասին» օրենքի նախագծի 2-րդ հոդվածով նախատեսված լրացումն ունի հստակեցման կարիք, մասնավորապես՝ պարզ չէ, թե ոստիկանության կողմից պետք է հաստատվի այն դեպքերը, որոնց առկայության դեպքում համայնքային ոստիկանության ծառայողները կարող են իրականացնել օպերատիվ-հետախուզական միջոցառումներ, թե այդ որոշումը կայացվելու է առանձին դեպքերում՝ 3-րդ հոդվածով նախատեսված համայնքային ոստիկանության ծառայողի պատճառաբանված միջնորդության հիման վրա: Եթե որոշումը կայացվելու է նշված միջնորդության հիման վրա, ապա՝ անհրաժեշտ է «Օպերատիվ-հետախուզական գործունեության մասին» օրենքի 36-րդ հոդվածում նոր լրացվող 3-րդ մասում սահմանել, թե ում կողմից է որոշումը կայացվելու:

Բացի այդ, 1-ին հոդվածում «պահպանումը» բառն անհրաժեշտ է փոխարինել «պահպանման» բառով: Միաժամանակ հայտնում ենք, որ նշված հոդվածով նախատեսված լրացման արդյունքում անհրաժեշտություն կառաջանա փոփոխություն կատարել նաև «Օպերատիվ-հետախուզական գործունեության մասին» օրենքի 5-րդ հոդվածի 1-ին մասի 5-րդ կետում, այն է՝ «:» նշանը փոխարինել «.» նշանով:
	Ընդունվել է ի գիտություն

Օպերատիվ-հետախուզական գործունեության մասին» օրենքի նախագիծը հանվել է շրջանառությունից 

	4. ««Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ հայտնում ենք հետևյալը.
1) 1-ին հոդվածով նախատեսված փոփոխության արդյունքում կառաջանա բովանդակային անհամապատասխանություն, մասնավորապես՝ «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքում փոփոխություններ և լրացումներ կատարելու մասին» օրենքի (այսուհետ՝ Օրենք) 4-րդ հոդվածի 1-ին մասի 7-րդ կետը կունենա հետևյալ բովանդակությունը՝ ոստիկանության իրավասու ծառայողը ոստիկանության` ընտանիքում բռնության կանխարգելման և ընտանիքում բռնության ենթարկված անձանց պաշտպանության բնագավառում մասնագիտացված լիազորություն ունեցող ծառայող է: Պարզ չէ, թե ինչ է մասնագիտացված լիազորությունը:
	Ընդունվել է

«մասնագիտացված ստորաբաժանման» բառերն են փոխարինել «լիազորություն ունեցող» բառերով:

	2 3-րդ հոդվածով Օրենքի 7-րդ հոդվածի 8-րդ մասում նախատեսված լրացումն ունի հստակեցման կարիք, քանի որ նշված մասում «ոստիկանության» բառն առկա է երկու անգամ, ուստի լրացումն ինկորպորացնելու արդյունքում առաջին անգամ նշված «ոստիկանության» բառից հետո «իրավասու» բառը կկրկնվի:
	Ընդունվել է

նշվել է, որ լրացումն իրականացվելու է Օրենքի 7-րդ հոդվածի 8-րդ մասի երկրորդ նախադասությունում:

	3 Նկատի ունենալով, որ 5-րդ հոդվածով Օրենքի 15-րդ հոդվածի 1-ին մասի 1-ին կետում նախատեսվում է մի քանի փոփոխություն՝ առաջարկում ենք նախատեսված փոփոխությունների փոխարեն նշված կետը շարադրել նոր խմբագրությամբ:
	Ընդունվել է:

	 4 5-րդ հոդվածի 1-ին մասի 1-ին կետի «փոխել» բառն անհրաժեշտ է փոխարինել «փոխարինել» բառով:
	Չի ընդունվել
Հաշվի առնելով, որ նախորդ կետով նախատեսված առաջարկությունն ընդունելով 5-րդ հոդվածի 1-ին մասի 1-ին կետը շարադրվել է նոր խմբագրությամբ:

	5 5-րդ հոդվածի 1-ին մասի 3-րդ կետով նախատեսված փոփոխության արդյունքում Օրենքի 15-րդ հոդվածի վերնագիրը չի համապատասխանի բովանդակությանը՝ նկատի ունենալով, որ նշված հոդվածը վերաբերում է ընտանիքում բռնության կանխարգելման և ընտանիքում բռնության ենթարկված անձանց պաշտպանության բնագավառում ոստիկանության լիազորություններին, մինչդեռ՝ նախատեսված լրացումով սահմանվում է լիազորություն ներքին գործերի նախարարի համար, այն է՝ վտանգի գնահատման չափորոշիչները սահմանում է ներքին գործերի նախարարը: Նշվածը հաշվի առնելով՝ անհրաժեշտ է լրացումը վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ հոդվածների վերնագրերը համապատասխանում են հոդվածների բովանդակությանը:
	Ընդունվել է մասնակի: 
Կետը վերախմբագրվել է:

	6 5-րդ հոդվածի 1-ին մասի 4-րդ կետով նախատեսված լրացման արդյունքում անհրաժեշտություն կառաջանա Օրենքի 15-րդ հոդվածի 1-ին մասի 7-րդ կետի «:» նշանը փոխարինել «.» նշանով:
	Ընդունվել է ի գիտություն
Կետը հանվել է:


ՀՀ ներքին գործերի նախարարություն
� Տես, օրինակ Սեգերստենդ-Վիբերգը և այլք ընդդեմ Շվեդիայի (Segerstedt-Wiberg and Others v. Sweden), գանգատ թիվ 62332/00, 2006 թվականի հունիսի 6-ի վճիռ, §§ 73, 99


� «Կանանց նկատմամբ բռնության և ընտանեկան բռնության կանխարգելման ու դրանց դեմ պայքարի


մասին» Եվրոպայի խորհրդի կոնվենցիայի բացատրական զեկույց, կետ 133





